
berkobar semingkin besar, hingga sinarnja terang di goenoeng-goenoeng dan oetan-oetan. Itoe waktoe djoega keliatan api menjala di goenoeng, seperti tanda menoeroet alamat dari imam Reschid. Dari djaoe ada kadengeran swara riboet dan boenjinja snapan. Barisan patroli jang berdjalan ronda soeda balik ka Isnik. Mohamed Ali jang berdjalan di moeka barisannja, dateng kasi kabar, orang-orang Albanie dan barisan bashi bozouk ada dateng menghampirken.

„Berlengkeplah dengen alat sendjata,” prenta Rifaat pacha jang Sigra tjaboet pedangnja. „Mourad Femi bei moesti minta itoe orang peroesoehan aken menjera. Kaloe iaorang tinggal bantahan, lepaslah pelor-pelor ka itoe djoeroesan, tetapi semoea moesti tinggal sabar dan tetepken hati.”

„Baginda Sultan moesti idoep lagi sariboe taon!” menjaoet semoga officier dan soldadoe-soldadoe.

Semoea pedang dan bajonet Snapan ada berkilat kilat ka atas, aken samboet datengnja rahajat Peroesoehan.

